
Apakah kegunaan Aller Syrup 

Digunakan untuk rawatan symptomatik 

alahan akibat demam alahan (bersin dan 

hidung berair akibat selesema), utikaria 

(ruam gatal dan merah yang timbul 

pada kulit) dan iritasi kulit. 

 

Bagaimana Aller Syrup berfungsi 

Bahan aktif  Aller Syrup, 

chlorpheniramine maleate  adalah 

antihistamina. Histamina adalah bahan 

kimia yang dirembeskan ke dalam 

badan semasa berlaku reaksi alergik. Ia 

menyebabkan kegatalan dan inflamasi. 

Chlorpheniramine berfungsi dengan 

menyekat kesan histamina ini, 

mengurangkan tindak balas alahan dan 

seterusnya meredakan gejala alahan 

tersebut. 

 
Sebelum menggunakan Aller Syrup 

-Bila tidak boleh menggunakan 

Jangan menggunakan Aller Syrup jika: 

• anda mempunyai hipersensitif kepada 

antihistamina atau sebarang bahan di 

dalam sirap ini. 

• anda mengambil ubat yang dikenali 

sebagai 'perencat monoamine oxidase' 

(MAOIs) (diambil untuk merawat 

kemurungan), atau anda telah 

mengambil ubat tersebut dalam masa 

14 hari sebelumnya. 

-Mengandung dan penyusuan 

Aller Syrup tidak boleh diambil semasa 

mengandung melainkan dianggap 

penting oleh doktor. 

 

Chlorpheniramine maleate dan 

antihistamina yang lain boleh 

menghalang pengeluaran susu dan 

mugkin dirembeskan ke dalam susu 

badan. Tidak boleh digunakan 
melainkan dianggap penting oleh 

doktor. 

 

-Sebelum menggunakan ubat ini 
Beritahu doktor anda jika: 

• anda hamil atau merancang untuk 

hamil. 

• anda sedang atau merancang untuk 

menyusukan bayi 

 
-Jika mengambil ubat-ubat lain 

Anda perlu memberitahu doktor atau 

ahli farmasi anda jika anda mengambil 

ubat-ubatan di bawah kerana ia boleh 

berinteraksi dengan Aller Syrup. 

 
Ini termasuk: 

• Hipnotik atau anxiolytics - untuk 

merawat gangguan panik 

• phenytoin, untuk merawat penyakit 

epilepsi (sawan) 

• Monoamine oxidase inhibitor 

(MAOI) (ubat untuk merawat 

kemurungan) 

 

Cara mengambil Aller Syrup 

-Berapa banyak harus diambil 

Sentiasa gunakan Aller Syrup seperti 

yang ditetapkan oleh doktor anda. Anda 

perlu menyemak dengan doktor atau 

ahli farmasi jika tidak pasti. 

 

Dos biasa 

Dewasa: 4mg, setiap 4-6 jam. 

Maksimum: 24mg/hari. 

Kanak-kanak 6-12 tahun: 2mg, setiap 

4-6 jam. Maksimum: 12mg/hari. 

Kanak-kanak 2-5 tahun: 1mg, setiap 4- 

6 jam. Maksimum: 6mg/hari. 

-Bila perlu diambil 

Ambil seperti yang diarahkan oleh 

doktor atau ahli farmasi anda. 

-Berapa lama perlu diambil 

Teruskan pengambilan Aller Syrup 

seperti yang dicadangkan oleh doktor 

anda. Jika gejala berterusan, dapatkan 

nasihat doktor anda. 

 
-Jika terlupa mengambil 

Rujuk kepada doktor atau ahli farmasi 

tentang apa yang perlu dilakukan jika 

anda terlupa menggunakan ubat ini. 

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, tunggu 

sehingga sampai masa untuk 

mengambil dos seterusnya dan abaikan 

dos yang tertinggal. Jangan ambil dos 

berganda untuk menggantikan dos yang 

tertinggal. 

-Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika anda atau sesiapa 

telah terambil dos berlebihan. Ini perlu 

dilakukan walaupun tiada sebarang 

kesan keracunan atau rasa tidak selesa. 

Anda mungkin memerlukan perhatian 

perubatan segera. 

Simptom-simptom terlebih dos 

termasuk: 

• kesan antikolinergik - cemerkap atau 

tidak stabil, mulut, hidung atau tekak 

kering yang teruk, muka memerah 

atau merah, sesak nafas atau 

pernafasan bermasalah 

• Kemurungan CNS - mengantuk teruk 

• Rangsangan CNS – halusinasi, sawan, 

masalah tidur 

• tekanan darah rendah yang teruk – 

terasa seperti pitam 

• aritmia jantung - degupan jantung 

yang cepat atau tidak teratur 

 
Semasa menggunakan 

-Perkara yang perlu dilakukan 

• Beritahu ahli farmasi atau doktor anda 

sekiranya simptom berterusan selepas 

mengambil ubat ini. 

• Ambil ubat anda mengikut arahan 

doktor. 

• Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Aller Syrup 

• Beritahu doktor anda dengan segera 

jika anda hamil semasa mengambil 

ubat ini. 

-Perkara yang tidak boleh dilakukan 

• Jangan ambil dos lebih daripada yang 

disarankan melainkan diberitahu oleh 

doktor atau ahli farmasi anda. 

• Jangan ambil sebarang ubat baru 

tanpa berbincang dengan doktor atau 

ahli farmasi anda. 

• Jangan berkongsi dengan sesiapa, 

walaupun mereka mempunyai 

simptom atau keadaan yang sama. 

-Perkara yang perlu diberi perhatian 

Ubat ini boleh menyebabkan rasa 

mengantuk   dan   mengurangkan 

kosentrasi mental.  Individu  yang 

mengambil  ubat ini  tidak boleh 

mengendalikan mesin atau memandu 

jika mengalami rasa mengantuk. 

 

Jangan ambil minuman beralkohol 

bersama ubat kerana ini boleh 

meningkatkan kesan sedatif. 

 
Kesan-kesan sampingan 

Seperti semua ubat-ubatan, Aller Syrup 

boleh menyebabkan kesan sampingan 

walaupun bukan semua orang 

mendapatnya. 

Jika mengalami symptom berterusan, 

jangan mengambil ubat ini and rujuk 

kepada doktor. Kesan-kesan sampingan 

biasa berikut telah dilaporkan: 

• lali, termasuk sedikit mengantuk 

kepada tidur nyenyak dan termasuk 

kelesuan 

• pening dan tiada koordinasi 

• gangguan dalam menumpukan 

perhatian 
• sakit kepala 

• gangguan gastro-usus seperti loya, 

muntah, cirit-birit atau sembelit 

• anoreksia atau selera makan 

meningkat 
• sakit epigastrik. 

• penglihatan kabur 

• kesukaran membuang air kecil 

• disuria – sakit/ pedih semasa 

membuang air kecil. 
• kekeringan mulut 

• sesak dada. 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers → 

Reporting Side Effects to Medicines 

(ConSERF) or Vaccines (AEFI)] 

 

Cara penyimpanan dan pelupusan 

Aller Syrup 

-Penyimpanan 

Tutup botol dengan ketat. Simpan di 

bawah 30°C. Lindungi daripada cahaya. 

Jauhi ubat dari kanak-kanak. 

 

-Pelupusan 

Ubat tidak harus dilupuskan melalui air 

buangan atau sisa isi rumah. Dapatkan 

maklumat daripada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 
Maklumat lanjut 

-Rupa dan warna produk 

Larutan oren dengan perasa lemon. 

-Bahan-bahan kandungan 

- Bahan aktif 

Chlorpheniramine Maleate 

 

- Bahan-bahan tidak aktif 

Glycerin, Methyl Paraben, Propyl 

Paraben, Ethanol 96%, Sunset Yellow, 

Lemon Flavor, Purified Water dan 

Sugar Syrup 

-MAL number 

MAL19860097AZ 

 

Pengilang dan Pemegang 

Pendaftaran Produk 

KCK Pharmaceutical Industries Sdn. 

Bhd. 

Plot 61, Bayan Lepas Industrial Park 

Phase 4, Lintang Bayan Lepas 1, 

11900 Bayan Lepas, Pulau Pinang, 

Malaysia. 

